AL FE YON TES DEPISTAJ: DETEKTE AK ANPECHE KANSE NAN GWO TRIP

KALITE TES: TES IMINOCHIMIK NAN POUPOU (FIT)

Nenpot moun kapab gen kanse nan gwo trip. Li kapab afekte moun nan tout ras
ak gwoup etnik. Tes depistaj woutin kapab ede pwofesyonel swen sante ou la

FEY ENFOMASYON
SOU TES DEPISTAJ
KANSE NAN GWO
TRIP

KIYES? Granmoun ki gen risk mwayen pou gen
kanse nan gwo trip yo ka itilize yon FIT. Pale ak
pwofesyonel swen sante ou la sou risk ou genyen epi
pou konnen a ki laj pou ou komanse fe depistaj. Si

ou gen yon risk elve pou gen kanse nan gwo trip, ou
ka bezwen fe depistaj bone, sinon tés sa a ka pa bon
pou ou. Pale sou istwa medikal ou ak istwa medikal
fanmi ou avek pwofesyonel swen sante ou la anvan
ou chwazi yon tes. Di li sa si ou gen nenpot nan fakte
risk sayo:

» Yon istwa kanse nan gwo trip oswa polip ki ka vin
tounen kanse

» Yon paran, fre oswa se ki gen kanse nan gwo trip
oswa polip ki ka vin tounen kanse

» Polipoz adenomatez familyal (FAP, Familial
adenomatous polyposis) oswa kanse kolorektal
eredité san polipoz (HNPCC, hereditary
nonpolyposis colorectal cancer), yo rele tou
sendwom Lynch

> Kolik ilserez oswa maladi Crohn

KISA? FIT se yon tes fet ak poupou. Yon analiz
laboratwa chéche siy san nan poupou a (sel).

KILE? Yo fé tés sa a yon fwa pa ane. Si rezilta yo
pa nomal, ou pral bezwen yon kolonoskopi suivi
tousuit apre.

jwenn kanse yo bone, l& yo pi fasil pou trete. Tes depistaj la ka anpeche kanse,
nan jwenn ak retire polip yo oswa boul ki pa nomal yo nan gwo trip la.

Genyen plizye opsyon tes diferan pou tes depistaj la. Pale ak pwofesyonel swen
sante ou la pou ou chwazi tes ki bon pou ou a.

KI KOTE? Ou fe tes sa a lakay ou.

POUKISA? FIT detekte siy kanse nan gwo trip ak
nan deye. Li kapab detekte tou kek polip, ki se boul ki
kapab vin tounen kanse pi devan.

KIJAN? Ou pral jwenn yon tisak nan men
pwofesyonel swen sante ou la oswa pa lapos ki

gen enstriksyon sou fason pou pran yon echantiyon
poupou. Pa egzanp, gen kek tés se bwos nan tisak la
ou itilize pou ou bwose sifas poupou a oswa se bwos
la ou plonje nan dlo twalet la. Apresa, ou depoze bwos
la sou espas yo endike sou kat tes la. Ou voye kat tes
la nan laboratwa a nan kourye lapos pou yo analize
li oswa ou remet tes la nan klinik pwofesyonel swen
sante ou la. Pwofesyonel swen sante ou la pral pale
sou siyifikasyon rezilta tés yo avek ou.

ESKE TES LA GEN RISK? Tés sa a gen kék risk.
Ou ka gen enkyetid sou rezilta tes la. Pafwa, yon FIT
ede detekte kanse a bone. Lot fwa yo, yon rezilta FIT p
ap nomal, men rezilta yon kolonoskopi suivi ap nomal.
Pale sou risk ak avantaj yo avek pwofesyonel swen
sante ou la.

KI TES DEPISTAJ KI BON POU 0U? KALITE TES

DIFERANS KI GENYEN NAN TES DEPISTAJ ,
KANSE GWO TRIP LA S

REZILTA TES LA
Kapab detekte kansé nan gwo trip

Kapab anpeche kansé nan gwo trip

Li mande yon teés suivi (kolonoskopi) si rezilta yo pa nomal

PWOSESIS TES LA
Ou fe tes sa a lakay ou -

Li mande ou pou manyen poupou (sel) -

Ou fe tés la yon fwa pa ane -
Ou fe tés la yon fwa chak twa (3) ane - - - v
Ou fé tes la yon fwa chak dis (10) ane

Yon pwofesyonel swen sante fe tés sa a nan yon klinik oswa lopital

Li mande yon rejim espesyal alavey
Li ka mande yon restriksyon rejim kek jou anvan - - v -
Yo souvan bay anestezi anvan

Se yon pwosedi pou gade anndan gwo trip la

Li gen yon risk pou gen konplikasyon ki ra tankou peforasyon oswa
senyman nan gwo trip.

Li mande pou yon moun akonpaye ou lakay ou

*Sités sa a montre rezilta ki pa nomal, y ap bezwen fé plis tés gras ak kolonoskopi. Si kolonoskopi suivi a
detekte boul oswa polip ki pa nomal, retire yo kapab ede anpeche kanse.

DEFINISYON YO:

FIT = tés iminochimik nan poupou

HSgFOBT = tes san ki kache nan poupou abaz gayak ki fet ak gwo sansibilite

FIT-DNA = tes ADN nan poupou ki gen plizye sib

KOTE POU FE YON TES KANSE NAN GWO TRIP: Pale ak pwofesyonél swen sante ou la pou
pwograme yon depistaj.

PEMAN: Laplipa plan asirans ki genyen tankou Medicaid ak Medicare kouvri depistaj kanse kolon. Sepandan,
kouveti asirans lan ka varye. Verifye ni ak pwofesyonel swen sante w la ni ak konpayi asirans ou an pou w
konnen siy ap kouvri depans yo anvan ou fe tés depistaj la. Si ou pa gen asirans, ou kapab kalifye pou w enskri
nan yon asirans ki pa che oswa ki gratis. Ou ka rele 311 pou w jwenn ed gratis pou w enskri nan yon plan.

Rezidan New York yo ki pa gen asirans yo ka kalifye pou tés depistaj ki pa ché oswa ki gratis.

Pou ou jwenn plis enfomasyon sou kansé nan gwo trip ak opsyon tés depistaj yo, ale sou nyc.gov/health
epi chéche “colon cancer” (kansé nan gwo trip).

http://nyc.gov/health
https://www.nyc.gov/site/doh/health/health-topics/colon-cancer.page

